
vishveshalaharI

ವಿಶ್ವೇಶಲಹರೀ

ಶ್ರೀಗಣೇಶಾಯ ನಮಃ ..
ಸಿದ್ಧಿಬುದ್ಧಿಪತಿಂ ವಂದೇ ಶ್ರೀಗಣಾಧೀಶ್ವರಂ ಮುದಾ .

ತಸ್ಯಯೋ ವಂದನಂ ಕುರ್ಯಾತ್ ಸ ಧೀನಾಂಯೋಗಮಿನ್ವತಿ .. 1..

ವಂದೇ ಕಾಶೀಪತಿಂ ಕಾಶೀ ಜಾತಾ ಯತ್ಕೃಪಯಾ ಪುರೀ .

ಪ್ರಕಾಶನಾರ್ಥಂ ಭಕ್ತಾನಾಂ ಹೋತಾರಂ ರತ್ನಧಾತಮಂ .. 2..

ಭಕ್ತಾವನಂ ಕರೋಮೀತಿ ಮಾ ಗರ್ವಂ ವಹ ಶಂಕರ .

ತೇಭ್ಯಃ ಸ್ವಪೂಜಾಗ್ರಹಣಾತ್ತವೇತತ್ಸತ್ಯಮಂಗಿರಃ .. 3..
ಮುಧಾ ಲಕ್ಷ್ಮೀಂ ಕಾಮಯಂತೇ ಚಂಚಲಾಂ ಸಕಲಾ ಜನಾಃ .
ಕಾಶೀರೂಪಾಂ ಕಾಮಯೇಽಹಂ ಲಕ್ಷ್ಮೀಮನಪಗಾಮಿನೀಂ .. 4..

ಪ್ರಾಪ್ನುವಂತು ಜನಾ ಲಕ್ಷ್ಮೀಂ ಮದಾಂಧನೃಪಸೇವನಾತ್ .

ಲಭೇ ವಿಶ್ವೇಶಸೇವಾತೋ ಗಾಮಶ್ವಂ ಪುರುಷಾನಹಂ .. 5..

ನ ಮತ್ಕುಟುಂಬರಕ್ಷಾರ್ಥಮಾಹೂಯಾಮಿ ಶ್ರಿಯಂ ಬುಧಾಃ .
ವಿಶ್ವೇಶ್ವರಾರಾಧನಾರ್ಥಂ ಶ್ರಿಯಂ ದೇವೀಮುಪಾಹ್ವಯೇ .. 6..

ಆಪಾತರಮಣೀಯೇಯಂ ಶ್ರೀರ್ಮದಾಂಧಕರೀ ಚಲಾ .

ಅಸಾರಸಂಸೃತೌ ಕಾಶೀಂ ಸಾ ಹಿ ಶ್ರೀರಮೃತಾ ಸತಾಂ .. 7..

ಕಾಶೀ ಗಂಗಾನ್ನಪೂರ್ಣಾ ಚ ವಿಶ್ವೇಶಾದ್ಯಾಶ್ಚ ದೇವತಾಃ .
ಅವಂತು ಬಾಲಮಜ್ಞಂ ಮಾಮುಶತೀರಿವ ಮಾತರಃ .. 8..
ಸದೈವ ದುಃಖಕಾರಿಣೀಂ ನ ಸಂಸೃತಿಂ ಹಿ ಕಾಮಯೇ
ಶಿವಪ್ರಿಯಾಂ ಸುಖಪ್ರದಾಂ ಪರಾಂ ಪುರೀಂ ಹಿ ಕಾಮಯೇ .

ಸ್ವಭಕ್ತದುಃಖಹಾರಕಂ ಮನೋರಥಪ್ರಪೂರಕಂ
ಶಿವಂ ಸದಾ ಮುದಾ ಭಜೇ ಮಹೇರಣಾಯ ಚಕ್ಷಸೇ .. 9..

ಸ್ವಸೇವಕಸುತಾದೀನಾಂ ಪಾಲನಂ ಕುರ್ವತೇ ನೃಪಾಃ .
ಪಾಸ್ಯೇವಾಸ್ಮಾಂಸ್ತು ವಿಶ್ವೇಶ ಗೀರ್ವಾಣಃ ಪಾಹಿ ನಃ ಸುತಾನ್ .. 10..

ನಿಷೇವ್ಯ ಕಾಶಿಕಾಂ ಪುರೀಂ ಸದಾಶಿವಂ ಪ್ರಪೂಜ್ಯ ವೈ
ಗುರೋರ್ಮುಖಾರವಿಂದತಃ ಸದಾದಿರೂಪಮದ್ವಯಂ .

ವಿಚಾರ್ಯ ರೂಪಮಾತ್ಮನೋ ನಿಷೇಧ್ಯ ನಶ್ವರಂ ಜಡಂ

ಚಿದಾತ್ಮನಾ ತಮೋಭಿದಂ ಧನೇನ ಹನ್ಮಿ ವೃಚ್ಛಿಕಂ .. 11..

ಹೇ ಭಾಗೀರಥಿ ಹೇ ಕಾಶಿ ಹೇ ವಿಶ್ವೇಶ್ವರ ತೇ ಸದಾ .

ಕಲಯಾಮಿ ಸ್ತವಂ ಶ್ರೇಷ್ಠಮೇಷ ರಾರಂತು ತೇ ಹೃದಿ .. 12..

ವಿಶ್ವನಾಥ ಸದಾ ಕಾಶ್ಯಾಂ ದೇಹ್ಯಸ್ಮಭ್ಯಂ ಧನಂ ಪರಂ .

ಪುರಾ ಯುದ್ಧೇಷು ದೈತ್ಯಾನಾಂ ವಿದ್ಮಹೇ ತ್ವಾಂ ಧನಂಜಯಂ .. 13..

ಅವಿನಾಶಿ ಪುರಾ ದತ್ತಂ ಭಕ್ತೇಭ್ಯೋ ದ್ರವಿಣಂ ತ್ವಯಾ .

ಕಾಶಿವಿಶ್ವೇಶ ಗಂಗೇ ತ್ವಾಮಥ ತೇ ಸ್ತುಮ್ನಮೀಮಹೇ .. 14..

ಸಂಸಾರದಾವವಹ್ನೌ ಮಾಂ ಪತಿತಂ ದುಃಖಿತಂ ತವ .

ವಿಶ್ವೇಶ ಪಾಹಿ ಗಂಗಾದ್ಯೈರಾಗತ್ಯ ವೃಷಭಿಃ ಸುತಂ .. 15..

ಕಾಶೀಂ ಪ್ರತಿ ವಯಂಯಾಮ ದಯಯಾ ವಿಶ್ವನಾಥ ತೇ .

ತತ್ರೈವ ವಾಸಂ ಕುರ್ಯಾಮ ವೃಕ್ಷೇ ನ ವಸತಿಂ ವಯಃ .. 16..
ಹೇ ಸರಸ್ವತಿ ಹೇ ಗಂಗೇ ಹೇ ಕಾಲಿಂದಿ ಸದಾ ವಯಂ .

ಭಜಾಮಾಮೃತರೂಪಂ ತಂಯೋ ವಃ ಶಿವತಮೋ ರಸಃ .. 17..
ವಿಶ್ವನಾಥೇದಮೇವ ತ್ವಾಂ ಯಾಚಾಮ ಸತತಂ ವಯಂ .

ಸ್ಥಿತ್ವಾ ಕಾಶ್ಯಾಮಧ್ವರೇ ತ್ವಾಂ ಹವಿಷ್ಮಂತೋ ಜರಾಮಹೇ .. 18..

ಸರ್ವಾಸು ಸೋಮಸಂಸ್ಥಾಸು ಕಾಶ್ಯಾಮಿಂದ್ರಸ್ವರೂಪಿಣೇ .

ಹೇ ವಿಶ್ವೇಶ್ವರ ತೇ ನಿತ್ಯಂ ಸೋಮಂ ಚೋದಾಮಿ ಪೀತಯೇ .. 19..

ಕಾಶ್ಯಾಂ ರೌದ್ರೇಷು ಚಾನ್ಯೇಷು ಯಜಾಮ ತ್ವಾಂ ಮಖೇಷು ವೈ .
ಹೇ ವಿಶ್ವೇಶ್ವರ ದೇವೈಸ್ತ್ವಂ ರಾರಂಧಿ ಸವನೇಷು ನಃ .. 20..
ಮಾಂಮೋಹಾದ್ಯಾ ದುರ್ಜನಾಶ್ಚ ಬಾಧಂತೇ ನಿಷ್ಪ್ರಯೋಜನಂ .

ವಿಶ್ವೇಶ್ವರ ತತೋ ಮೇ ತ್ವಾಂ ವರೂತ್ರೀಂ ಧಿಷಣಾಂ ವಹ .. 21..

ರುದ್ರಾಕ್ಷಭಸ್ಮಧಾರೀ ತ್ವಾಂ ಕಾಶ್ಯಾಂ ಸ್ತೌಮೀಶ ಸಂಸ್ತವೈಃ .
ತ್ವತ್ಪಾದಾಂಬುಜಭೃಂಗಂ ಮಾಂ ನ ಸ್ತೋತಾರಂ ನಿದೇಕರಃ .. 22..
ವಿಹಾಯ ಚಂಚಲಂ ವಧೂಸುತಾದಿಕಂ ಹಿ ದುಃಖದಂ
ತ್ವದೀಯಕಾಮಸಂಯುತಾ ಭವೇಮ ಕಾಶಿಕಾಪುರೀ .

ಸ್ವಸೇವಕಾರ್ತಿನಾಶಕ ಪ್ರಕೃಷ್ಟಸಂವಿದರ್ಪಕ
ಭವೈವ ದೇವ ಸಂತತಂ ಹ್ಯುತತ್ವಭಸ್ಮಯುರ್ವಸೋ .. 23..

ವಿಶ್ವೇಶ ಕಾಶ್ಯಾಂ ಗಂಗಾಯಾಂ ಸ್ನಾತ್ವಾ ತ್ವಾಂ ರಮ್ಯವಸ್ತುಭಿಃ .
ಪೂಜಯಾಮ ವಯಂ ಭಕ್ತ್ಯಾ ಕುಶಿಕಾಸೋ ಅವಸ್ಯವಃ .. 24..
ವಿಶ್ವೇಶ ನಿತ್ಯಮಸ್ಮಭ್ಯಂ ಭಯಮುತ್ಪಾದಯಂತಿಯೇ .

ತೇಷಾಂ ವಿಧಾಯೋಪಮರ್ದಂ ತತೋ ನೋ ಅಭಯಂ ಕೃಧಿ .. 25..

ರಾಕ್ಷಸಾನಾಂ ಸ್ವಭಾವೋಽಯಂ ಬಾಧ್ಯಾ ವಿಶ್ವೇಶ ಜೀವಕಾಃ .

ಪ್ರಾದುರ್ಭವಸಿ ಸದ್ಯಸ್ತ್ವಂ ಕ್ಲೇಶೋ ಭಕ್ತಜನೇ ಯದಾ .

